
GOUVÈNÈ CUOMO ANONSE SIBVANSYON POU EDE ELÈV KI PA REPREZANTE ASE AK ELÈV KI PA 

TOUCHE ASE REVNI YO NAN HUDSON VALLEY RESEVWA YON DIPLÒM KOLÈJ 

 
Jodi a, Gouvènè Andrew M. Cuomo te anonse $2 milyon dola nan sibvansyon pou 22 pwogram nan Eta 
New York pou ede elèv ki nan fanmi ki pa touche ase lajan ak elèv premye jenerasyon yo, jèn moun ki 
nan mezon plasman ak lòt gwoup ki pa reprezante ase resevwa yon diplòm kolèj. 
 
Sibvansyon yo finanse avèk yon rekonpans $7 milyon dola College Access Challenge Grant (CACG) 
(Sibvansyon pou Difikilte pou Antre nan Kolèj) Eta New York resevwa nan Depatman Edikasyon Etazini. 
Se New York State Higher Education Services Corporation (HESC) (Sosyete Sèvis Edikasyon Avanse Eta 
New York) ki administre pwogram CACG New York. Sosyete a se ajans èd finansye eta a ki ede elèv yo 
peye pou kolèj.  
 
Gouvènè Cuomo di konsa, “Lajan sa a prale dirèkteman nan òganizasyon kominotè lokal yo pou ede elèv 
ki pa reprezante ase ak elèv ki nan fanmi ki pa touche ase lajan yo prepare pou antre nan kolèj pou yo 
gen siksè. Nan ekonomi jodi a, yon diplòm kolèj prèske toujou nesesè pou jwenn travay serye epi pou 
lanse yon karyè ki gen siksè, epitou kominote ki nan New York yo pral jwenn avantaj lè plis elèv tout 
kouch sosyal ak ekonomik diplome nan kolèj avèk konpetans pou jwenn djòb touswit isit la nan 
eta nou an.” 
 
Elsa Magee, Prezidan Pwovizwa HESC, di konsa, “Ane pase, lajan CACG HESCH ap jere a te ede plis pase 
47.000 elèv ki pa t janm panse yo te ka ale nan kolèj jwenn aksè nan rèv yo pou edikasyon avanse. Kit 
elèv sa yo fèk kreye fanmi yo, jèn moun ki nan mezon plasman, oswa veteran konba nou yo k ap fè 
tranzisyon pou retounen nan lavi sivil, HESC fyè pou jwe yon wòl serye pou ede yo ale nan kolèj.”  
 
Pwogram yo ki anba kontwòl òganizasyon ki toupatou nan Eta New York, ofri sèvis enpòtan dirèkteman 
pou elèv yo, tankou sipò akademik, oryantasyon, pwogram preparasyon pou kolèj, sansibilizasyon sou 
èd finansye pou kolèj, ak fòmasyon pou konseye lekòl yo. 
 

Nan Hudson Valley, College of New Rochelle, Mercy College ki nan Dobbs Ferry ak Ulster BOCES Center 
for Special and Alternative Education (CSAE) ak Career Technology Programs (CTE) ki nan Port Ewen pral 

resevwa $50.000 dola yo chak nan distribisyon CACG.  
 
Marlene Anderson-Butler, Direktè Special and Alternative Education at Ulster BOCES, di konsa, 
“Pwogram CSAE program is designed for students with different learning styles and rates deziyen pou 
elèv ki gen diferan estil ak ritm aprantisaj, epi n ap itilize finansman an nan CACG pou amonize pwogram 
aprantisaj la epitou pou ogmante egzijans yo pou bay yon pwogram ki pi difisil ak pi enteresan. N ap 
agrandi pwogram College Ready nou bay pou elèv CTE yo pou satisfè bezwen elèv CSAE yo yon fason 
pou yo kapab jwenn aksè tou nan edikasyon avanse apre nivo lekòl segondè a.” 
 
Senatè Charles Schumer di konsa, “Ede elèv yo ki nan chak fòmasyon reyalize objektif akademik yo se 
egzakteman kalite travay gouvènman eta nou ak gouvènman federal al ta dwe sipòte ak batay pou sa 
fèt. College Access Challenge Grants (Sibvansyon pou Difikilte pou Antre nan Kolèj) pral pote edikasyon 
avanse pou anpil lòt elèv jwenn, epi poutèt sa, pwochen jenerasyon inovatè yo ak antreprenè yo ap ede 
asire yon pi bon avni ekonomik pou Eta New York.” 
 
Senatè Kirsten Gillibrand di konsa, “Finansman federal enpòtan sa a pral ede fasilite edikasyon avanse 
pou jèn moun ki pa gen ase reprezantasyon epi pou ede elèv New York nou yo vin gen tout konpetans 
yo. Sipò pou edikasyon ak fòmasyon pou jèn nou yo se youn nan envestisman ki pi entèlijan nou kapab 
fè pou ede rebati ekonomi lokal nou an, epitou pou peye dividann sou peryòd tan ki pi long.” 
 
Reprezantan Etazini, Nita Lowey, manm Sou-Komisyon Bidjetè pou Edikasyon, di konsa, “Chak elèv ki vle 
travay di merite opòtinite pou kontinye edikasyon avanse. Mwen kontan poutèt gouvènman federal la ap 
ede elèv New York ki merite sa nan Mercy College ak College of New Rochelle vin gen tout  konpetans yo.” 
 
Reprezantan Etazini, Nita Lowey, di konsa, “Chak elèv ki vle travay di merite opòtinite pou gen siksè nan 
yon edikasyon avanse. Mwen kontan paske gouvènman federal la ap ede sèvi elèv New York ki gen merit 
yo pou yo vin gen tout konpetans yo.” 
 
Reprezantan Etazini, Eliot Engel di konsa, “Mwen di Gouvènè Cuomo mèsi pou distribisyon finansman 
federal ak eta sa a, anba otorizasyon lwa mwen te vote pou sa a, pou ede pwogram edikasyonèl eta nou 
an. Antan yon ansyen pwofesè, mwen toujou di nou pa kapab janm fè ase pou edike timoun nou yo 
paske yo se avni peyi nou ak avni eta nou an.” 
 

Chak òganizasyon ki endike anba la yo te resevwa sibvansyon CACG pou 250,000 dola:  

•Distri Lekòl Vil Albany, Albany 
•Jamestown Community College, Jamestown 
•St. John’s University, Queens 
•The College of New Rochelle, New Rochelle 
•On Point for College, Inc., Syracuse 
•Research Foundation of CUNY – Brooklyn College 

Òganizasyon ki endike anba la yo te resevwa sibvansyon CACG pou $50.000 dola:  

•New Settlement Apartments, Bronx 
•Moshulu Montefiore Community Center, Bronx 
•Generation Schools Network, Brooklyn 
•Mercy College, Dobbs Ferry 
•Ulster BOCES, New Paltz 
•Goddard Riverside Community Center, New York 
•Good Shepherd Services, New York 
•Harlem Center for Education, New York 
•Harlem RBI, Inc., New York 
•The Boys’ Club of New York, New York 
•University Settlement Society of New York, New York 
•YMCA of Greater New York, New York 
•St. John’s University, Queens 
•Veterans’ Outreach Center, Rochester 
•CSTEP Program of LeMoyne College, Syracuse 
•Jefferson Community College, Watertown 

 

Pwogram College Access Challenge Grant (CACG) New York ap travay pou ogmante kantite elèv ki nan 
fanmi ki pa touche ase lajan, elèv ki nan gwoup minoritè ak elèv ki pa reprezante ase epi ki prepare pou 
aplike pou yo, jwenn akseptasyon ak gen siksè nan kolèj, avèk yon priyorite sou fanmi k ap viv anba nivo 
povrete. Pou jwenn plis enfòmasyon ale sou Entènèt nan sitwèb: 
http://www.hesc.ny.gov/content.nsf/SFC/College_Access_Challenge_Grant  
 
HESC se ajans èd finanse pou elèv Eta New York, k ap ede moun peye pou kolèj, epitou li se premye 
ajans nan peyi a ki ofri sibvansyon ki baze sou bezwen ak lajan rekonpans bousdetid pou elèv ki prale 
nan kolèj. Nan baz HESC, gen pwogram tankou Tuition Assistance Program (TAP) (Pwogram Asistans pou 
Leson Patikilye), plizyè bousdetid leta, sibvansyon federal pou antre nan kolèj ak yon pwogram Epay pou 
Ale nan Kolèj ki gen anpil siksè. HESC pèmèt anpil ak yon pakèt Nouyòkè antre nan kolèj chak ane gras ak 
pwogram tankou pwogram sa yo, epitou gras ak konsèy li ofri pou elèv yo, pou fanmi yo, ak pou konseye 
yo. Nan ane 2010-11, HESC te ede plis pase 413.000 elèv reyalize rèv kolèj yo. Pou fè sa, li te bay $991 
milyon dola sou fòm sibvansyon, bousdetid ak garanti pou prete elèv yo lajan, tankou $855 milyon dola 
li te bay nan Tuition Assistance Program (TAP) (Pwogram Asistans pou Kou Patikilye). Pou jwenn plis 
enfòmasyon ale sou Entènèt nan sitwèb: http://www.hesc.ny.gov/content.nsf  

